
Penulis: Norazimah Mejri & Persatuan D’Bankers

BABAH : MENGHARGAI PENGORBANAN SEORANG AYAH
DI MOVIE NIGHT D’BANKERS

Pada 11 Mei 2025, Persatuan D’Bankers di bawah Fakulti Pengurusan Perniagaan, UiTM Kampus Mukah
telah berjaya menganjurkan sebuah program yang penuh santai, iaitu Movie Night D'Bankers. Acara
ini diadakan di Dewan Judan dari 7.00 malam sehingga 10.00 malam dan disertai oleh pelajar UiTM
Cawangan Sarawak Kampus Mukah. 

Sebanyak 180 tiket telah terjual untuk program ini,
menunjukkan sambutan yang sangat
menggalakkan daripada pelajar. Objektif utama
program ini adalah untuk memberi ruang
kepada para pelajar untuk bersantai dan
berhibur sambil mengeratkan hubungan sesama
pelajar. Acara ini juga memberi peluang kepada
pelajar untuk melepaskan tekanan daripada
beban akademik dan menikmati masa berkualiti
dalam suasana santai.

Poster hebahan aktiviti

Kemeriahan suasana Movie Night D'Bankers

Pada malam tersebut, para peserta dapat
menonton filem "Babah", sebuah filem yang
menarik dan memberi kesan mendalam. Untuk
memastikan para peserta terus bersemangat,
sebuah booth snek disediakan yang
menawarkan pelbagai makanan ringan seperti
popcorn, keropok, dan manisan. Snek-snek ini
membolehkan peserta menikmati tayangan
filem dengan lebih santai dan menyeronokkan.
Selain itu, hadiah eksklusif turut diberikan kepada
30 peserta pertama yang tiba lebih awal,
menjadikan acara ini lebih menarik dan
menggalakkan kehadiran awal.

Hadiah-hadiah ini menjadi satu dorongan
tambahan kepada peserta untuk menyertai
program ini dengan penuh semangat. Movie
Night D'Bankers telah berjaya mencapai
tujuannya untuk mengeratkan hubungan antara
pelajar dalam suasana yang lebih santai dan
tidak formal. Kehadiran yang ramai dan
sambutan yang hangat menunjukkan bahawa
acara seperti ini sangat dinantikan oleh pelajar,
dan memberi impak positif terhadap ikatan
persahabatan dalam kalangan pelajar. 

Secara keseluruhan, Movie Night D'Bankers tidak
hanya memberikan hiburan semata-mata,
tetapi juga memperkukuhkan semangat
kebersamaan dalam kalangan pelajar. Program
ini membuktikan bahawa persatuan D’Bankers
sentiasa berusaha untuk menyediakan aktiviti
yang menghiburkan dan memberi manfaat
kepada semua pelajar. Pelajar dapat bersantai
dan berinteraksi dalam suasana yang lebih
mesra dan penuh keceriaan.

